
ᑐᓂᔭᐅᔪᑦ ᐅᕗᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᓯᐱᕆ 2020 
 

ᐆᒧᖓ 

ᑐᑭᓯᒋᐊᕈᑦ: X      ᐊᖅᑭᒋᐋᕈᑦ: 

ᐱᔾᔪᑎᖓ:  ᐃᒪᕐᓂᐊᑕᓕᕆᔨᒃᑯᑦ ᑲᓇᑕᒥ - ᐃᖃᓗᑦᑑᖅᑎᐊᑉ ᐃᖃᓗᐃᑦ 

 

ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ ᑐᓴᕋᑦᓴᑦ:  

 

 ᑮᓇᐅᔭᓕᐅᕈᑎᓂᑦ ᐅᑭᐅᖅᑕᖅᑐᒥ ᐃᖃᓗᓐᓂᑦ ᐊᑐᖅᑕᐅᓚᐅᖅᑐᑦ ᑎᓴᒪᓂ (4) ᐃᓂᒋᔭᓂ [ᐃᖃᓗᒃᑐᒃ, ᐸᓕᕐᔪᐊᒃ 

(ᓲᕐᕆ) ᕼᐋᓗᕕᒃ (ᖢᑎ−ᒪᐃᓕ) ᐊᒻᒪ ᔭᐃᑯ] 2020−ᒥ. ᓚᐅᓴᓐ ᑰᒃ, ᐊᐅᓚᑕᐅᓚᐅᖅᑐᖅ ᐊᕐᕌᒍᓂ ᖄᓂᖅᑐᓂ 

ᑐᕌᒐᖃᖅᐸᑦᑐᑎᒃ, ᖃᑦᓰᓐᓇᕈᕆᐊᕐᓯᒪᓪᓗᑎᒃ ᑰᑕᖏᑦ ᐱᔭᐅᔭᕆᐊᓖᑦ ᖃᐅᔨᓴᖅᑕᐅᑦᓯᐊᕈᒪᓂᕐᓴᐅᓗᑎᒃ ᐃᖃᓗᐃᑦ 

ᐃᓗᓯᖏᑦ ᐊᒻᒪ ᒪᑭᒪᑎᑕᐅᔪᓐᓇᕐᓂᖏᑦ, ᐃᖃᓗᕝᕕᐅᒐᓱᓚᐅᖏᑦᑐᖅ ᐅᐱᕐᖓᑦᓵᒥ ᐃᖃᓗᒐᓱᓐᓇᐅᑎᓪᓗᒍ. 

 

 ᒪᓕᑦᑐᑎᒃ ᐊᐅᓚᑦᑎᔾᔪᑎᓂᑦ ᐱᓕᕆᔾᔪᑎᓂᑦ ᓇᓗᓇᐃᔭᕐᓯᒪᔪᓂᑦ ᑲᑎᕐᓱᕐᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ 

ᐸᕐᓇᐅᑎ (ᑲᔪᓯᑎᑕᐅᓚᐅᖅᑐᑦ 2014), ᖃᐅᑕᒫᑦ ᐅᓂᒃᑳᓕᐅᖅᐸᑦᑐᑎᒃ ᐊᒻᒪ ᑰᑕᖏᓐᓂᑦ ᐊᐅᓚᑦᑎᕙᑦᑐᑎᒃ 

ᐱᓕᕆᐊᖑᓚᐅᖅᑐᑦ ᕿᑎᕐᒥᐅᑦ ᓂᖅᑮᑦ (Kitikmeot Foods) ᓕᒥᑕᑦ ᓇᓗᓇᐃᕐᓯᒪᓇᓱᖁᓪᓗᒋᑦ ᐅᖓᑖᓄᓗᐊᖅ 

ᐃᖃᓗᒐᓱᑦᑕᐅᖏᒃᑲᓗᐊᕐᒪᖔᑕ. 

 

 ᐃᑲᔪᕐᓯᖅᑕᐅᓗᑎᒃ ᐃᖃᓗᒃᑑᑎᐊᖅ ᐊᖑᓇᓱᑦᑎᓄᑦ ᑲᑐᔾᔨᖃᑎᒌᓂᑦ ᐊᒻᒪ ᕿᑎᕐᒥᐅᑦ ᓂᖅᑮᑦ ᓕᒥᑕᑦ, ᐱᓕᕆᔾᔪᑎᓂᑦ 

ᓂᕕᖓᑖᖃᕆᐊᖃᕐᓂᕐᒥᑦ ᐱᓕᕆᔾᔪᑎᒥᑦ ᐃᓚᓯᓚᐅᖅᑐᑦ ᐃᑲᔪᕐᓱᐃᔾᔪᑎᓄᑦ ᓚᐃᓴᓕᕆᓂᒃᑯᑦ ᒪᓕᒋᐊᓕᓐᓂᑦ 

ᑮᓇᐅᔭᓕᐅᕈᑎᓄᑦ ᐃᖃᓗᓐᓂᑦ ᐃᖃᓗᓕᕆᓂᕐᒥᑦ 2020−ᒥ ᐃᖃᓗᒐᓱᓐᓇᐅᑎᓪᓗᒍ. ᓚᐃᓴᓕᕆᓂᒃᑯᑦ ᒪᓕᒋᐊᓖᑦ 

ᐃᖃᓗᒐᓱᑦᑎᓂᑦ ᐱᑕᖃᕆᐊᖃᖁᔨᔪᑦ ᓈᒻᒪᒋᔭᐅᔪᓂᑦ ᐱᓕᕆᔾᔪᑎᓄᑦ ᓂᕕᖓᑖᓂᑦ ᐊᑕᒋᐊᓕᓐᓂᑦ ᓄᓗᐊᖏᓐᓄᑦ, 

ᒪᓕᓪᓗᑎᒃ ᒫᓐᓇᒃᑯᑦ ᐊᑐᖅᑕᐅᕙᑦᑐᓂᑦ ᓄᓇᑦᓯᐊᕐᒥ ᐃᖃᓗᓕᕆᔾᔪᑎᓂᑦ ᒪᓕᒐᕐᓂᑦ ᐊᑐᖅᑕᐅᕙᑦᑐᓂᑦ 

ᐊᐅᓚᑦᑎᔾᔪᑎᐅᓗᑎᒃ ᑮᓇᐅᔭᓕᐅᕈᑎᓂᑦ ᐃᖃᓗᓕᕆᓂᕐᒥᑦ. ᑖᓐᓇ ᓄᑖᑦ ᐱᓕᕆᔾᔪᑎᐅᔪᖅ ᐃᑲᔫᑎᐅᒍᓐᓇᓂᐊᖅᑐᖅ 

ᐊᓯᐅᔭᐅᓯᒪᔪᓂᑦ ᐊᒻᒪ/ᐅᕝᕙᓘᓐᓃᑦ ᓇᓂᓯᔾᔪᑎᐅᔪᓐᓇᕐᓗᓂ ᓄᓗᐊᓂᑦ ᑮᓇᐅᔭᓕᐅᕈᑎᓂᑦ ᐃᖃᓗᓕᕆᓂᕐᒥᑦ.  

 

2020 ᑮᓇᐅᔭᓕᐅᕈᑎᓂᑦ ᐊᖑᔭᖏᓐᓂᑦ ᐱᓪᓗᐊᑕᐃᑦ 

ᐃᖃᓗᒐᓱᕝᕕᒃ 

(ᑕᐃᒎᓯᖓ) 

ᑮᓇᐅᔭᓕᐅᕈᑎᑦ ᑰᑕᖓ 

ᑭᓗᒍᕌᒻᑯᑦ, 

ᐅᖁᒪᐃᓐᓂᖏᑦ 

ᑐᕌᒐᕆᔭᐅᔪᑦ 

ᑮᓇᐅᔭᓕᐅᕈᑎᑦ ᑰᑕᖓ 

ᑭᓗᒍᕌᒻᑯᑦ, 

ᐅᖁᒪᐃᓐᓂᖏᑦ 

2020 ᑮᓇᐅᔭᓕᐅᕈᑎᑦ 

ᐊᖑᔭᐅᔪᑦ ᑭᓗᒍᕌᒻᑯᑦ, 

ᐅᖁᒪᐃᓐᓂᖏᑦ 

2020 % 

ᓄᓈᖅᑕᐅᓯᒪᔪᑦ 

ᐊᒻᒪ ᑰᑕᖓ 

2020 % 

ᓄᓈᖅᑕᐅᓯᒪᔪᑦ 

ᐊᒻᒪ 

ᑐᕌᒐᕆᔭᐅᔪᖅ 

ᑰᑕᖓ 

ᐃᑲᓪᓗᒃᑐᒃ  

(ᐃᑲᓪᓗᒃ ᑰᒃ) 
20.000 17.418 14496.63 73 83 

ᕼᓗᕕᒃ (30 ᒪᐃᓕ) 5.000 4.899 4917.58 98 100 

ᔭᐃᑯ 17.000 13.063 11133.61 66 85 

ᐸᓕᕐᔪᐊᒃ (ᓲᕆ ᑰᒃ) 9.100 8.709 7826.65 86 90 

ᓛᔅᓚᓐ ᐋᕐ.  

(ᐸᐃᕋᓐ ᐸᐃ) 
9,100 (*5,000) ᐃᖃᓗᒐᓱᕝᕕᐅᖏᑦᑐᖅ ᐃᖃᓗᒐᓱᕝᕕᐅᖏᑦᑐᖅ – – 

ᐃᓘᓐᓇᑎᒃ ᑲᑎᑦᑐᒋᑦ 56,100 44,089 38,374 81 90 

*ᑐᕌᒐᕆᔭᐅᔪᖅ ᑰᑕᖓ  

 

 2020−ᒧᑦ, ᕿᑎᕐᒥᐅᑦ ᓂᖅᑮᑦ ᓕᒥᑕᑦ ᐱᔮᕆᓪᓗᑎᒃ ᒥᑭᓪᓕᒋᐊᖅᑎᑦᓯᓯᒪᓕᖅᑐᑦ ᑐᕌᒐᕆᔭᐅᓯᒪᔪᓂᑦ 

ᐊᖑᔭᐅᔪᓐᓇᖅᑐᓂᑦ ᐃᑲᓪᓗᒃᒥ ᐊᒻᒪ ᔭᐃᑯ ᐱᔾᔪᑎᖃᖅᑐᑎᒃ ᓴᓂᕐᕙᐃᕕᑦᓴᐃᑦ ᐃᓗᓕᕆᔪᓐᓇᖅᑕᖏᓐᓂᑦ 

ᐃᖃᓗᓕᕆᕝᕕᒻᒥ. ᑕᒪᐅᓇ ᓇᓗᓇᐃᕐᓯᒪᕙᑦᑐᑦ ᐃᖃᓗᓕᕆᕝᕕᒻᒥ ᐅᖓᑖᓅᕈᔾᔨᓕᖕᖏᒃᑲᓗᐊᕐᒪᖔᑕ 

ᐱᓕᕆᐊᕆᔪᓐᓇᖅᑕᖏᓐᓂᑦ.  

 

 ᐃᖃᓗᑦᑑᖅᑎᐊᑉ ᑲᑎᕐᓱᕐᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ ᐸᕐᓇᐅᑎ (IFMP) ᓯᕗᓪᓕᖅᐹᒥ 

ᐱᒋᐊᖅᑎᑕᐅᓚᐅᖅᑐᖅ 2014 ᑮᓇᐅᔭᓕᐅᕈᑎᓂᑦ ᐊᖑᔭᐅᕙᑦᑐᓄᑦ ᐃᖃᓗᓐᓄᑦ, ᓯᕗᓪᓕᐹᑦᓯᐊᖑᓪᓗᑎᒃ 

ᑕᒪᒃᑯᓄᖓ ᐆᒪᔪᓄᑦ ᑲᓇᑕᒥ. ᑲᑎᕐᓱᕐᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ ᐸᕐᓇᐅᑎ 

ᖃᐅᔨᓴᖅᑕᐅᒋᐊᖃᖅᐸᑦᑐᖅ ᐊᒻᒪ ᑎᑎᕋᕆᐊᖅᑕᐅᕙᓪᓗᑎᒃ ᐃᓗᓕᖏᑦ ᐊᕐᕌᒍᐃᑦ ᑕᓪᓕᒪᑦ (5) ᓈᒐᐃᑉᐸᑕ 

ᐃᓗᓕᖏᑦ ᕿᒥᕐᕈᐊᖅᑕᐅᓗᑎᒃ ᐊᒻᒪ ᐅᖃᐅᓯᐅᕙᑦᑐᑎᒃ ᒫᓐᓇᒃᑯᑦ ᐱᕙᓪᓕᐊᓯᒪᓕᖅᑐᑦ ᐊᒻᒪ ᓄᑖᓂᑦ 

ᑐᑭᓯᒋᐊᕈᑎᑦᓴᓂᑦ ᑎᑎᕋᖅᐸᑦᑐᑎᒃ ᐃᖃᓗᓕᕆᓂᒃᑯᑦ ᐊᒻᒪ ᐃᖃᓗᒐᓱᑦᑐᓕᕆᓂᒃᑯᑦ ᑕᑯᓐᓇᖅᑐᒋᑦ. 

ᐱᓕᕆᖑᕙᓪᓕᐊᔪᑦ ᐃᖃᓗᑦᑑᖅᑎᐊᑉ ᐃᖃᓗᓕᕆᓂᕐᒥᑦ ᑲᑎᕐᓱᕐᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ 

ᐸᕐᓇᐅᑎ ᐱᓕᕆᔨᓄᑦ ᓄᑖᕈᖅᑎᑕᐅᖁᓪᓗᒋᑦ ᐊᒻᒪ ᑎᑎᕋᕆᐊᖅᑕᐅᓗᑎᒃ ᐃᓗᓕᖏᑦ ᓯᕗᓪᓕᐅᑉ ᑲᑎᕐᓱᕐᓯᒪᔪᑦ 

ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ ᐸᕐᓇᐅᑎᐅᑉ, ᐊᒻᒪ ᓴᖅᑭᖅᑕᐅᓛᖅᑐᑎᒃ ᓄᓇᕗᒻᒥ ᐆᒪᔪᓕᕆᓂᕐᒧᑦ 

ᐊᐅᓚᑦᑎᔨᖏᑕ ᑲᑎᒪᔨᖏᓐᓄᑦ ᐃᓗᓕᖏᑦ ᕿᒥᕐᕈᐊᖅᑕᐅᓛᕐᒪᑕ ᐊᒻᒪ ᓈᒻᒪᒋᔭᐅᓗᑎᒃ 

ᐱᒋᐊᖅᑎᑕᐅᓚᐅᖏᓐᓂᖏᓐᓂ ᓯᕗᓂᐊᒍᑦ 2021−ᒥ ᑮᓇᐅᔭᓕᐅᕈᑎᓂᑦ ᐃᖃᓗᒐᓱᓐᓂᐅᓛᖅᑑᑉ. 

 

ᓱᓇᑐᐃᓐᓇᕐᓂᑦ ᖃᐅᔨᓴᕐᓂᓕᕆᓂᖅ: 

 

 ᐃᖃᓗᑦᑑᖅᑎᐊᕐᒥ ᑮᓇᐅᔭᓕᐅᕈᑎᓂᑦ ᐱᓕᕆᕝᕕᒻᒥ ᖃᐅᔨᓴᖅᑕᐅᔪᑦᓴᓂᑦ ᐱᓕᕆᐊᑦᓴᖅ (ᐃᖃᓗᓕᕆᕝᕕᒻᒥᑦ 

ᖃᐅᔨᓴᖅᑕᐅᔪᑦᓴᓂᑦ) ᓱᓕ ᑲᔪᓯᓂᖃᑦᑎᐊᓚᐅᖅᑐᖅ ᐱᑎᑦᑎᕙᑦᑐᑎᒃ ᐃᖃᓗᓕᕆᔨᒃᑯᓐᓂᑦ ᐱᓕᕆᔾᔪᑎᒥᓂᕐᓂᒃ 

ᓄᐊᑕᐅᓯᒪᔪᓂᑦ ᐊᒻᒪ ᖃᐅᔨᓴᖅᑕᐅᓯᒪᔪᓂᑦ 200−ᓂᑦ ᐃᖃᓗᓐᓂᑦ ᐊᑐᓂ ᐱᕕᐅᕙᑦᑐᒥᑦ ᑮᓇᐅᔭᓕᐅᕈᑎᓂᑦ 

ᐃᖃᓗᕝᕕᐅᕙᑦᑐᓂᑦ ᐃᒪᖃᕐᕕᓐᓂᑦ. 

 

 ᐱᔾᔪᑎᖃᖅᑐᑎᒃ ᓄᕙᒡᔪᐊᕐᓇᖅ-19−ᒥᑦ ᓄᓇᓕᓐᓄᑦ ᓂᐅᕐᕈᒋᐊᖃᖕᖏᓐᓂᐅᔪᖅ, ᐃᖃᓗᓕᕆᔨᒃᑯᑦ 

ᐃᖃᓗᒐᓱᕝᕕᐅᕙᑦᑐᓂ ᖃᐅᔨᓴᓚᐅᖏᑦᑐᑦ ᐊᕐᕌᒍᑦᑎᓐᓂ.  

 

 ᐃᖃᓗᓕᕆᔨᒃᑯᑦ ᐸᕐᓇᓚᐅᕋᓗᐊᕐᒪᑕ ᓛᔅᓚᓐ ᑰᒻᒥ ᖃᐅᔨᓴᐃᓐᓇᓂᐊᖅᑐᑎᒃ (ᐊᕐᕌᒍ 3 ᐊᕐᕌᒍᓂᑦ 5) 2020−ᒥ, 

ᓄᐊᑦᑎᓗᑎᒃ ᐃᖃᓗᓕᕆᓂᕐᒥᑦ ᐱᓕᕆᔾᔪᑎᓂᑦ ᐊᑑᓂᖃᒻᒪᕆᒃᑲᔭᖅᑐᓂᑦ ᖃᐅᔨᓴᐅᑎᓄᑦ ᐃᓗᓯᖏᓐᓂᑦ ᓛᔅᓚᓐ 

ᑰᑉ ᐃᖃᓗᒐᓱᕝᕕᐅᕙᑦᑐᒥᑦ ᐸᕐᓈᖑᔪᒥᑦ 2024−ᒥ ᐱᓕᕆᐊᖑᔪᒪᓪᓗᑎᒃ (ᐊᕐᕌᒍᓂᑦ 5 ᖃᑦᓰᓐᓇᐅᓛᖑᓗᑎᒃ 

ᐱᓕᕆᔾᔪᑎᓂᑦ ᓄᐊᑦᑎᕕᐅᒋᐊᓖᑦ). ᐊᒻᒪᑦᑕᐅᖅ, ᐃᖃᓗᓕᕆᔨᒃᑯᑦ ᐸᕐᓇᓚᐅᕋᓗᐊᕐᒪᑕ ᑲᔪᓯᒍᒪᓪᓗᑎᒃ 

ᐊᑯᓂᐅᔪᒧᑦ ᓂᐱᓄᑦ ᓂᕕᖓᑖᓕᕆᔪᒪᓪᓗᑎᒃ/ᖃᐅᔨᓴᐃᓐᓇᕈᒪᓪᓗᑎᒃ ᐃᖃᓗᓐᓂᑦ (ᐊᕐᕌᒍ 8) ᓄᓇᓕᖃᕐᕕᒻᒥ. 

2021−ᒥ ᑲᔪᓯᔭᐅᔪᒪᔪᑦ ᑕᒪᒃᑭᒃ ᐱᓕᕆᐊᑦᓵᒃ. 

 

 ᐱᔾᔪᑎᐅᓗᓂ ᓄᕙᒡᔪᐊᕐᓇᖅ-19−ᒥᑦ ᓄᓇᓕᓐᓄᑦ ᓂᐅᕐᕈᒋᐊᖃᖕᖏᓐᓂᐅᔪᖅ, ᐃᖃᓗᓕᕆᔨᒃᑯᑦ 

ᐱᒋᐊᖅᑎᑦᑎᓚᐅᖅᑐᑦ ᓄᓇᓕᓐᓂ ᖃᐅᔨᓴᖅᑐᓕᕆᓂᕐᒥᑦ ᐱᓕᕆᐊᑦᓴᒥᑦ ᐊᕙᑎᐅᔪᒥ ᖃᐅᔨᒪᔭᐅᔪᒥᑦ ᓄᓇᓕᓐᓂ 

ᓯᐅᕋᓕᕆᕝᕕᒃ 2020−ᒥ. ᐱᓕᕆᕝᕕᒻᒥ ᖃᐅᔨᓴᖅᑐᓂᑦ ᐃᑲᔪᖅᑎᖃᓚᐅᖅᑐᑦ ᐃᖃᓗᒃᑑᑎᐊᖅ 

ᐊᖑᓇᓱᑦᑎᓕᕆᔨᖏᒍᑦ ᐃᖃᓗᒐᓱᓚᐅᖅᑐᓂᑦ ᐃᖃᓗᓐᓂᑦ ᐊᒻᒪ ᖃᐅᔨᓴᖅᐸᑦᑐᒋᑦ ᐃᖃᓗᑦᑕᓂ ᐊᐅᔭᐅᑎᓪᓗᒍ. 

ᑐᕌᒐᕆᔭᐅᓚᐅᖅᑐᖅ ᖃᐅᔨᓴᖅᑕᐅᒍᒪᓪᓗᑎᒃ ᐃᖃᓗᐃᑦ ᓂᕆᕙᑦᑕᖏᑦ ᐊᓯᔾᔨᕋᔭᕐᒪᖔᑕ ᐃᒪᕐᒥᐅᑕᐃᑦ 

ᓂᕆᕙᑦᑎᓪᓗᒋᑦ ᐊᒻᒪ ᓄᐊᑦᑎᒍᒪᓪᓗᑎᒃ ᖃᐅᔨᓴᖅᑕᐅᔪᑦᓴᓂᑦ ᓱᕈᓐᓇᖅᑐᖃᕐᒪᖔᑕ ᐊᒻᒪ ᐃᒪᕐᒥᒃ 

ᐊᐅᑦᑕᔫᕋᓛᓂᑦ ᐱᑕᖃᕐᒪᖔᑕ. ᖃᑦᓯᓂᑦ ᖃᐅᔨᓴᖅᑕᐅᔪᑦᓴᓂᑦ ᓄᐊᑦᑎᓚᐅᖅᑐᑦ ᐊᐅᔭᐅᑎᓪᓗᒍ ᓱᓕ 

ᓇᓗᓇᐃᖅᑕᐅᒋᐊᓖᑦ.  

 

ᓄᓇᓕᕐᒥᐅᑕᓂᑦ ᐱᓕᕆᖃᑎᖃᕐᓂᖅ ᐊᒻᒪ ᑐᓴᐅᒪᖃᑎᖃᕐᓂᖅ (ᓱᓇᑐᐃᓐᓇᕐᓂᑦ ᖃᐅᔨᓴᕐᓂᓕᕆᓂᖅ/ᐃᑲᔫᑎᑦᓴᓂᑦ 

ᐊᐅᓚᑦᑎᓂᖅ): 

 

 ᐱᔾᔪᑎᒋᓪᓗᒍ ᓄᕙᒡᔪᐊᕐᓇᕐᒧᑦ ᓄᓇᓕᓐᓄᑦ ᓂᐅᕐᕈᓗᐊᕆᐊᖃᖕᖏᓐᓂᐅᔪᖅ, ᓄᓇᓕᕐᒥᐅᑕᓂᑦ 

ᐱᓕᕆᑎᑦᑎᓂᐅᔪᖅ ᑭᓪᓕᖃᖅᑎᑕᐅᓚᐅᖅᑐᑦ ᐊᕐᕌᒍᑦᑎᓐᓂ. 

 ᐊᕐᕌᒍᑕᒫᖅ ᑭᖑᓂᐊᒍᑦ ᐃᖃᓗᒐᓱᓐᓂᐅᓚᐅᖅᑎᓪᓗᒍ (2019−ᒥᑦ ᐃᖃᓗᒐᓱᓐᓂᕐᒥᑦ) ᑮᓇᐅᔭᓕᐅᕈᑎᓂᑦ 

ᐃᖃᓗᒐᓱᓐᓂᕐᒥᑦ ᖃᐅᔨᓴᕐᓂᖅ ᐊᒻᒪ ᑲᑎᕐᓱᕐᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᔾᔪᑎᓂᑦ ᐸᕐᓇᐅᑎᒍᑦ 

ᐱᓕᕆᑎᑕᐅᔪᑦ ᑲᑎᒪᓂᖃᓚᐅᖅᑐᑦ ᐃᓚᒋᔭᐅᓚᐅᖅᑐᑎᒃ ᐃᖃᓗᒃᑑᑎᐊᖅ ᐊᖑᓇᓱᑦᑎᓄᑦ ᑲᑐᔾᔨᖃᑎᒌᖏᑦ, 

ᐃᖃᓗᓕᕆᔨᒃᑯᑦ, ᕿᑎᕐᒥᐅᑦ ᓂᖅᑮᑦ, ᑮᓇᐅᔭᓕᐅᕋᓱᐊᖅᑏᑦ ᐃᖃᓗᒐᓱᑦᑏᑦ, ᐃᓐᓇᑐᖃᐃᑦ ᐊᒻᒪ ᐊᓯᖏᑦ 

ᐃᑲᔫᑎᓂᑦ ᐊᑐᖅᐸᑦᑐᑦ ᐱᒋᐊᕋᑖᖏᓐᓂ ᐅᓪᓗᕐᓂ ᒫᔾᔨ 2020, ᓯᕗᓂᐊᒍᑦ ᓄᕙᒡᔪᐊᕐᓇᖅ 

ᐱᑐᐃᓐᓇᐅᖏᔾᔪᑎᖏᑦ ᓴᖅᑭᓚᐅᖅᑎᓐᓇᒋᑦ. 

 ᐃᑲᔫᑎᑦᓴᓂᑦ ᐊᐅᓚᑦᑎᓂᖅ ᐊᒻᒪ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᓕᕆᓂᕐᒥᑦ ᑐᓴᕋᑦᓴᓂᑦ ᐅᖃᐅᓯᖃᓚᐅᖅᑐᑦ 

ᓄᓇᓕᓐᓂ ᖃᓄᐃᓕᐅᖅᑎᑦᑎᑎᓪᓗᒋᑦ ᐋᖅᑭᓱᖅᑕᐅᓚᐅᖅᑐᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᖅ ᑲᓇᑕ (ᒫᔾᔨ 

2020).  

 ᐃᖃᓗᓕᕆᔨᒃᑯᑦ ᖃᐅᔨᓴᓚᐅᖅᑕᖏᑦ ᓇᓗᓇᐃᔭᖅᑕᐅᓚᐅᖅᑐᑦ ᐅᓂᒃᑳᓕᐊᖑᕙᑦᑐᑎᒃ ᐊᒻᒪ 

ᑕᑯᑦᓴᐅᑎᑦᑎᕙᑦᑐᑎᒃ ᑭᓪᓕᓂᒃ ᐃᓕᓐᓂᐊᕐᕕᒻᒥ (ᒫᔾᔨ 2020). 

 ᐊᒥᓱᐊᖅᑎᖅᑐᑎᒃ ᐃᕐᖐᓇᖅᑕᐅᑎᒃᑯᑦ ᑎᑎᕋᖃᐅᑦᑕᐅᑎᕙᓚᐅᖅᑐᑦ ᐊᒻᒪ ᐅᖄᓚᖃᑦᑕᐅᑎᕙᑦᑐᑎᒃ 

ᐃᖃᓗᓕᕆᔨᒃᑯᑦ ᐊᒻᒪ ᐃᖃᓗᒃᑑᑎᐊᖅ ᐊᖑᓇᓱᑦᑎᓄᑦ ᑲᑐᔾᔨᖃᑎᒌᖏᓪᓗ ᐱᔾᔪᑎᖃᖅᑐᑎᒃ ᐸᕐᓇᐃᓂᕐᒥᑦ 

ᓄᓇᓕᓐᓂ ᖃᐅᔨᓴᖃᑦᑕᓂᐊᖅᑐᓂᑦ ᓯᐅᕋᓕᕆᕝᕕᒻᒥ.  

 

 

ᑎᑎᕋᖅᑐᖅ: 

ᓚᔅ ᕼᐊᕆᔅ − ᓱᓇᑐᐃᓐᓇᕐᓂᑦ ᖃᐅᔨᓴᕐᓂᓕᕆᓂᖅ 

ᑕᐃᓗᕐ ᔨᕚᓐ ᐊᒻᒪ ᑎᓚᓐ ᑐᕐᓯᓐ − ᐃᑲᔫᑎᑦᓴᓂᑦ ᐊᐅᓚᑦᑎᓂᖅ 

